
1.Суралцахуй нь ямагт  эерэг үр дүн бий болгодог 
 
2 Тесалоник 2:14  
Үүний тулд Тэр бидний сайнмэдээгээр та нарыг бидний Эзэн Есүс Христийн алдрыг 
хүртээх гэж дуудсан. 
 
Дуулал 16:11  
Өөрт минь Та амийн замыг таниулна  
Өөрийн тань оршихуйд л баяр хөөр дүүрэн 
Таны баруун мутарт 
Баяр жаргал үүрд байдаг.  
 
2 Петр 1:4  
Үүгээр Тэр бидэнд үнэтэй бөгөөд гайхамшигт амлалтуудаа соёрхов. Ингэснээр та нар энэ 
дэлхийд тачаалаар байх ялзралаас ангижирснаар бурхан чанарыг хуваалцагч болох юм.  
 
Иохан 15:11 
Миний баяр баясгалан та нарт байж, та нарын баяр баясгалан дүүрэн болохын тулд 
үүнийг Би та нарт хэлэв.  
 
 
2. Анхаарлаа хандуул!  
 
Исаиа 50:4  
 Эцэж ядарсан хүнд үгээр туслахыг мэдээсэй хэмээн 
Эзэн БУРХАН Надад шавийн хэл өгсөн. 
Тэр өглөө бүр Намайг сэрээн шавь мэт сонсгохын тулд 
Чихийг минь Тэр нээнэ. 
 
Сургаалт Үгс 1:20  
Гудманд ч мэргэн ухаан хашхирч, 
Талбайд ч өндөр дуугаар дуугарч, 
 
Еврей 1:1-2 
Эрт үед эш үзүүлэгчдээр дамжуулан эцэг өвгөдөд олонтаа бас янз бүрийн замаар 
айлдсан Бурхан эдгээр эцсийн өдрүүдэд бүхний өвлөгчөөр томилсон, ертөнцийг 
бүтээсэн Хүүгийнхээ дотор бидэнд хандаж хэлэв.  
   
Еврей 2:1  
 Тиймээс бид гулсаад өнгөрчихгүйн тулд сонссоноо тун анхаарах ёстой.  
 
Сургаалт Үгс 29: 18  
Алсын хараа байхгүй аваас Ард түмэн журамгүй, 
Харин хуулийг сахигч нь жаргалтай. 
 
Еврей 3:7  
Тиймээс Ариун Сүнсний хэлсэнчлэн болжээ. “Өнөөдөр та нар Түүний дууг сонсвол, 



3. Суралцах нь сайн дурын үйлдэл. Өнөөдрөөс эхлэ! 
 
Дэд хууль 8:1-5 
Өнөөдөр миний та нарт тушааж буй бүх тушаалыг та нар ёсчлон дага. Тэгвэл та нар амьд 
явж, олширч, эцэг өвгөдөд чинь ЭЗЭНий тангарагласан тэр газарт орж, түүнийг эзэмших 
юм. 2 ЭЗЭН Бурхан чинь чамайг энэ дөчин жилийн турш цөлд удирдсан бүх л зам мөрийг 
дурсан сана. Энэ нь чиний зүрхэнд юу байсныг, тухайлбал тушаалыг нь дагах эсэхийг 
чинь мэдэхийн тулд мөн чамайг номхтгож, шалгаж сорихын тулд байсан юм. 3 Хүн 
зөвхөн талхаар бус, харин ЭЗЭНий амнаас гарах үг бүрээр амьдардаг гэдгийг чамд 
ойлгуулахын тулд Тэрээр чамайг номхтгон, чамайг өлсгөж, чиний мэддэггүй, чиний эцэг 
өвгөд ч мэддэггүй байсан маннагаар чамайг хооллож байсан. 4 Энэ дөчин жилийн турш 
чиний өмссөн хувцас элэгдээгүй, чиний хөл цэврүүтээгүй. 5 Эцэг хүн хүүгээ хүмүүжүүлдэг 
шиг ЭЗЭН Бурхан чинь чамайг сахилгажуулж байсныг зүрхээрээ ухаар. 
 
Еврей 12:7-13  
Та нарын тэвчдэг чинь сахилга баттай болохын төлөө юм. Бурхан хөвгүүдтэйгээ шигээ та 
нартай харьцдаг. Учир нь эцэг нь сахилгажуулдаггүй хүү хаа байна? 8 Бүгдээрээ хүртсэн 
сахилга та нарт үгүй бол та нар хөвгүүд нь бус, бутач аж. 9 Биднийг сахилгажуулдаг, 
махбодын эцгүүд бидэнд байсан. Бид тэднийг хүндэлдэг байсан бол тэгэх тусмаа бид 
сүнсний Эцэгт захирагдан амьдрах нь үлэмж дээр бус уу? 10 Тэд үзэмжийнхээ дагуу 
биднийг хэсэг зуур сахилгажуулсан бол харин Тэрээр бидний сайн сайхны төлөө 
сахилгажуулсан ажээ. Тэгснээр бид Түүний ариун чанарыг хуваалцах юм. 11 Бүх 
сахилгажуулал нь тухайн үедээ баяр хөөр бус, харин уй гашуу мэт санагдавч дараа нь энэ 
нь түүгээр дасгалжсанд нь зөвт байдлын амар амгалан бүхий үр жимсийг гаргаж 
өгдөг. 12 Иймд сульдсан гар, салгалсан өвдгөө тэнхрүүлэгтүн. 13 Доголон нь замаасаа 
хазайхгүй, харин эдгээгдэхийн тулд хөлдөө зориулж шулуун жим тавь. 
 

4. Хүн өөрөө хүсэж суралцдаг. Үүнд тодорхой зорилго хэрэгтэй.  

Ром 8:28-29  
Бурханыг хайрладаг, Түүний зорилгын дагуу дуудагдсан хүмүүсийн сайн сайхны төлөө 
бүх юм хамтдаа ажилладаг гэдгийг бид мэднэ. 29 Тэр Өөрийн Хүүг олон ах дүүсийн дунд 
ууган нь байлгахын тулд, урьдаас мэдсэн хүмүүсээ Тэр бас Түүний дүртэй адил болгохоор 
урьдаас мэдэж тогтоосон юм. 
 
2 Коринт  3:18  
Харин бид бүгд бүтээлэггүй нүүрээрээ Эзэний алдрын тусгалыг тольдох мэт хараад, 
Түүний дүрд Эзэний Сүнсээр алдраас алдарт өөрчлөгддөг. 
 
Лук 6:40  
Шавь нь багшийнхаа дээр байдаггүй. Бүрэн суралцах аваас хэн ч багш шигээ болж 
болно.  
 
Еврей 11:27  
Итгэлээр Мосе, хааны уур хилэнгээс айлгүй Египетийг орхисон. Учир нь тэр үл үзэгдэх 
Түүнийг харж байгаа мэт тэвчсэн ажээ. 



 

Үйлс 2:25  
Давид Түүний тухай 
“Эзэн өмнө минь үргэлж байгааг би харсан. 
Тэр миний баруун талд байдаг учраас 
Би ганхахгүй. 
 
Еврей 11:11-12 
Итгэлээр Сара хүртэл, хэдийгээр нас бие хэтэрсэн боловч үртэй болох хүчийг авсан 
байна. Учир нь тэр Амлагчийг итгэмжит гэж үзсэн юм. 12 Тиймд мөн ганцаас, тэгэхдээ 
үхсэнээс өөрцгүй түүнээс тэнгэр дэх одод мэт, тэнгисийн эргээрх элс адил тоолшгүй үй 
олон нь төржээ. 
 
Ром 4:20-21  
Бурханы амлалтын талаар тэрээр үл итгэн тээнэгэлзэх бус, харин ч итгэлээр 
хүчирхэгжихдээ Бурханд алдрыг нь өргөж, амласнаа биелүүлэх чадвартайд нь бүрэн 
итгэж байлаа.  

   

5. Суралцахаас бусад арга замууд нь ашиггүй юм.   

Сургаалт Үгс 1:29-32  
Учир нь тэд мэдлэг юугий минь үзэн ядсан,  
ЭЗЭНээс эмээхүйг эс сонгосон,  
Зөвлөгөөг минь тэд хүлээж аваагүй,  
Зэмлэлийг минь тэд хайхраагүй,  
Замналынхаа үр жимсийг тэгэхээр идэх л болж,  
Сэдсэндээ бас цадах л болж.  
Гэнэн хүн эргэж шарвах агаад үүндээ үхмүй  
Мулгуу нэгэн хэнэггүй бөгөөд түүндээ сөнөмүй. 

 

6. Энэ нь таны бүх хэрэгцээний эх үүсвэр юм.  

Ефес 1:17  
Бидний Эзэн Есүс Христийн Бурхан, алдрын Эцэг нь та нарт мэргэн ухаан хийгээд 
илчлэлийн сүнсийг өгч, Өөрийгөө бүрэн мэдүүлж  

 
2 Петр 1:3-8 
Алдар ба давуу чанараараа биднийг дуудсан Түүний жинхэнэ мэдлэгээр дамжин 
бурхан хүч нь бидэнд амь болоод итгэл сүсэгт хамаатай бүхнийг соёрхсон. 4 Үүгээр Тэр 
бидэнд үнэтэй бөгөөд гайхамшигт амлалтуудаа соёрхов. Ингэснээр та нар энэ дэлхийд 
тачаалаар байх ялзралаас ангижирснаар бурхан чанарыг хуваалцагч болох юм. 5 Яг 
энэхүү шалтгааны улмаас та нар бүхий л хичээл зүтгэлээр, итгэл дээрээ сайн чанарыг, 
сайн чанар дээрээ мэдлэгийг, 6 мэдлэг дээрээ өөрийгөө захирахуйг, өөрийгөө 



захирахуй дээрээ тэвчээрийг, тэвчээр дээрээ итгэл сүсгийг, 7 итгэл сүсэг дээрээ ах дүүсэг 
энэрлийг, ах дүүсэг энэрэл дээрээ хайрыг хамтатга. 8 Та нарт эдгээр нь байгаад, 
нэмэгдсээр байвал, энэ нь Эзэн Есүс Христийг маань мэдэхэд та нарыг ашиггүй, үр 
жимсгүй байлгахгүй.  
 
Исаиа 58:11-12  
ЭЗЭН чамайг ямагт удирдан Ган гачигийн үед сэтгэлийг чинь хангалуун болгож, 
Ясыг чинь тэнхрүүлнэ. 
Чи усалсан цэцэрлэг мэт, 
Ширгэшгүй устай урсгал мэт байх болно. 
 Танайхнаас  эрт цагийн балгасуудыг  дахин сэргээж 
Олон үеийн сууриудыг босгоно. 
Чамайг «Цөмөрхийг сэргээн босгогч, 
Оршин суух гудамжийг засагч» гэж нэрлэнэ. 
 

7. Зөв хандлагатай байх нь чухал   

Лук 9:23  
Тэр тэдэнд бүгдэд нь хандаж —Хэн нэг нь Миний араас дагахыг хүсвэл тэр нь өдөр бүр 
өөрийгөө үгүйсгэн, загалмайгаа авч Намайг дага 
 
Матай 11:28-30  
Зүдэж зүтгэгсэд хийгээд хүнд ачаа үүрсэн бүгд ээ, Над дээр ир. Би та нарыг 
амраая. 29 Буулгыг минь өөрсөд дээрээ ав. Надаас сур. Би дөлгөөн, зүрхэндээ даруу. Та 
нар сэтгэлдээ амралтыг олох болно. 30 Буулга минь аятай, ачаа минь хөнгөн гэв. 
 
Матай 11:25  
Тэр үед Есүс цааш нь хэлэхдээ —Аав тандаа талархъя, тэнгэр газрын Эзэн минь. Цэцэд 
хийгээд ухаантнаас нууцалсан зүйлээ балчир хүүхдүүддээ илчлэв. 
 
Ефес 5:8  
Урьд нь харанхуй байсан та нар өдгөө Эзэн дотор гэрэл тул гэрлийн хүүхдүүд ёсоор яв. 

 

8. Суралцахуйг хэрхэн амьдралынхаа хэв маяг болгох вэ? 

Иов 23:12 
Түүний уруулын тушаалаас би холдоогүй. 
Түүний амнаас гардаг үгсийг би  өөрт минь хэрэгтэй хоолноос ч илүүгээр нандигнасан. 
 
Дуулал 119:111-112 
Зүрхнийхээ баясгалан болгохоор Гэрчлэлүүдийг тань би мөнхөд өв болгон авав. 
Зарлигуудыг тань гүйцэлдүүлэхээр зүрх юугаа би мөнхөд, эцэс хүртэл зориулсан. 

 

1 Коринт 4:15-17  



Учир нь та нар Христ дор тоо томшгүй сургагчидтай байлаа ч эцэг болох нь олонгүй. 
Учир нь би Христ Есүс дор сайнмэдээгээр та нарыг төрүүлсэн. 16 Тиймээс та нараас гуйя. 
Намайг дуурайгсад бай. 17 Үүний улмаас би Эзэн доторх миний хайрт, итгэлт хүү болох 
Тимотыг та нарт илгээв. Хаа сайгүй чуулган бүрд би хэрхэн сургадгийн адил Христ [Есүс] 
доторх замуудыг минь тэр та нарт сануулах болно.  
 
Филиппой 3:17  
Ах дүү нар аа, намайг дуурайгчид бай. Та нарт үзүүлсэн жишээгээр минь явдаг 
хүмүүсийг ажигла. 
 
Филиппой 4:9  
Та нар надаас суралцсан, хүлээн авсан, сонссон, харснаа хэрэгжүүл. Амар тайвны 
Бурхан та нартай хамт байх болно. 
 
1 Тесалоник 1:6  
Та нар үлэмж зовлон дор Ариун Сүнсний баяр хөөртэйгөөр үгийг хүлээж аван биднийг 
болон Эзэнийг дуурайгчид болсон. 

 

Еврей 10:24-25  
Хайр болон сайн үйлсийг бадраахын төлөө нэг нэгнээ анхаарч, 25 хамтран цуглахыг 
умартан зуршил болгосон зарим хүмүүсийг үл дагаж, харин нөгөө өдөр ойртож буйг 
харах тусмаа бие биенээ улам илүү зоригжуулъя. 
 
Сургаалт Үгс 27:17  
Төмөр төмрийг ирлэдэг. 
Хүн хүнээ хурцалдаг. 
  
Ром 15:14  
Ах дүү нар минь, та нарын хувьд та нар өөрсдөө аливаа сайн сайхнаар дүүрэн, бүхий л 
мэдлэгээр дүүргэгдсэн мөн нэг нэгнээ зааварлах чадвартай гэдэгт би итгэсэн юм. 
 
Сургаалт Үгс 6:6-8  
Яв, шоргоолж юу хийдгийг хар, ухаан суу, залхуу минь. 
Ямар ч ахлагч, харгалзагч, захирагч тэдэнд үгүй атал 
Зунаар тэжээлээ бэлдэж, 
Ургацаар хүнсээ цуглуулдаг. 
 
Сургаалт Үгс 24:30-32 
Залхуу хүний тариан талбай, 
Ухвар мөчидийн усан үзмийн цэцэрлэгийн дэргэдүүр би өнгөрөв. 
Харагтун, бүх газарт нь өргөст бут битүү ургаж, 
Халгайгаар гадарга нь дүүрч, чулуун хашаа нь нурсан байлаа. 
Харуутаа л Би үүнийг зүрхэндээ тусгаж, эндээс сургамж авав. 
 
Дэд хууль 8:2  



ЭЗЭН Бурхан чинь чамайг энэ дөчин жилийн турш цөлд удирдсан бүх л зам мөрийг 
дурсан сана. Энэ нь чиний зүрхэнд юу байсныг, тухайлбал тушаалыг нь дагах эсэхийг 
чинь мэдэхийн тулд мөн чамайг номхтгож, шалгаж сорихын тулд байсан юм. 
 
Иаков 1:2-4  
Ах дүү нар минь, элдвийн сорилтод орохдоо үүнийг бүрэн баяр хөөр гэж үз. 3 Итгэлийн 
чинь шалгуур хатуужилд хүргэдгийг та нар мэдэх билээ. 4 Хатуужил нь төгс үйл байг. 
Тэгвэл та нар төгс, бүтэн юугаар ч дутахгүй байна. 
 

9. Суралцах дөрвөн зарчим  

1. Та өөрөө хичээхгүй л бол юунд ч хүрэхгүй  
2. Та хэр их асууна тэр чинээгээрээ суралцана  
3. Та өөртөө сэтгэл хангуулан болвол яг тэндээ зогсоно  
4. Та үнэхээр хүсэж байгаа хүртлээ суралцана  

 


